
WAAROM?

 Goeienaand, vriende. Dis regtig ’n groot voorreg om hier te
wees vanaand en, een ding, om terug te wees in Arkansas,

en, nog ’n ding, om op die kampgronde te wees. Ek dink hierdie
is my eerste kampdienste wat ek bywoon in ’n lang tyd. En ek
het die uitnodiging gehad om te kom, en—en te begin saam met
julle. En ek het gehoor, aangesien ons so pas ingekom het, dat
julle ’n wonderlike tyd gehad het hier by hierdie dienste. Ek is so
dankbaar daarvoor.
2 En, ek het, saam met my seun, ’n paar oomblikke gelede, in
die pad afgekom en ons het gepraat oor jare gelede, toe ek die
eerste keer hier na Arkansas toe gekom het, was die eerste van
my dienste. Toe ek die eerste keer begin het, was dit in Arkansas,
in die evangelistiese soort dienste, in elk geval. En was van toe
af, al sewe keer om die wêreld gewees, en nou terug in Arkansas.
Dis soos slegte geld, gee dit altyd terug. Ek het, oral waar ek
was, reken ek, in die Verenigde State, het ek gevra: “Enige mense
hier van Arkansas af?” Ek het altyd vriende gehad vanArkansas,
omtrent oral. En ek het altyd gesê: van die opregste harte, glo ek,
wat ooit geklop het, was onder daardie ou blou hemde hieronder
in Arkansas. Baie goeie mense! Ek is lief vir julle.
3 En ek—ek is dankbaar teenoor God vir die geleentheid om
terug te wees, in Arkansas vanaand, hier by julle te wees. En
so ek dink ons het nog drie aande oor in die konvensie, en om
die geleentheid te hê om in te kom en my liefde te betuig aan
Jesus Christus, en gemeenskap te hê met julle mense en ons gawe
klomp broers hier, vir wie ek, baie van hulle, nie ken nie. Ek het
nou net rondgekyk en een gesien vir wie ek wel ken, Broer Jack
Moore, het ek net, en Suster Moore, het hulle toe net herken. En
ons is baie bly om hier te wees.
4 Nou, ek weet, heeldag lank moet julle moeg word, julle weet,
fisiesmoeg. Ons kry nooit genoeg van…moeg omGod te prys en
loof, vir Sy goedheid, hoe wonderlik Hy is nie. En, maar, heeldag
lank, en dan wanneer die aand kom, dan kom ek hier in. En ek is
soort van een van daardie predikers wat die indruk skep om lank
te preek. Maar ek dink nie ons sal dit nou doen nie, as gevolg van
die druk van die konvensie. Julle het, sonder enige twyfel, groot
sprekers gehad, regdeur die dag en deur die konvensie. En om
dan hier bo-op die platvorm te staan, wel, voor al hierdie goeie
sprekers, wat, ek voel baie gering, en hier te staan.
5 Een van die predikers wie se hand ek pas geskud het, het vir
my gesê dis julle eerste dienste wat julle in hierdie tabernakel
hou, wat ek dit sou noem; ek weet net nie presies wat, hierdie
tempel of wat dit ook al is nie. En ons is—ons is beslis weer

dankbaar vir die geleentheid om in ’n nuwe kerk in te kom, iets
wat opgerig is tot die lof en eer vanGod. Hoewonderlik!
6 En ons het pas teruggetrek, of nie teruggetrek nie…Pas
teruggekom van die…van die skoolvakansie van die kinders
af. Ons woon nou in Tucson, Arizona. En dit was verskriklik
warm daarbuite, maar ons vind dat dit ’n bietjie warmer is
hier by die huis, as wat dit daarbuite was, as gevolg van die
verskriklike humiditeit. En dit put ons soort van uit, na ons soort
van gewoond geraak het aan die lug daar.
7 Ons het by die huis gekom en verlede Sondag die eerste diens
daar gehad, en ons het die Here Jesus Sy groot werk van liefde en
krag sien voortsit onder die mense. En dieselfde Evangelie wat
ek vir julle gepreek het vyftien jaar gelede, hier in Arkansas, ek
glo nogsteeds dieselfde ding. Moet Dit net nie verander nie. Dis
Christus.
8 Sondag het daar iets plaasgevind by die kerk. Het net
rondgekyk en die man gesien met wie die—die wonderwerk
gebeur het.
9 Let op, ons hou almal daarvan om te spog met—met die Here
Jesus. Ons—ons hou daarvan. Ek het eenkeer ’n vrou gehad wat
vir my gesê het, sy het gesê dis die enigste fout wat sy met my
kon vind, ek “spog te veel oor Jesus.” Ek het gesê: “Ek sal beslis
Hemel toe gaan as dit al foute is wat ek gehad het, om te spog
oor Jesus.” En so sy—sy het net nie gedink Hy was Goddelik nie.
Sy het probeer sê dat Hy net ’n man en ’n filosoof, of profeet,
of iets van daardie soort was. Maar ek het gesê Hy was God. En
so ons…

En sy het gesê: “Ek kan vir jou bewys dat Hy nie God
was nie.”

En ek het gesê: “O, ek glo nie jy kan dit doen nie.”
Sy het gesê: “O, ek kan bewys datHy netmenslikwas.”

10 Ek het gesê: “Nou, ek sal erken Hy was menslik, maar Hy
was beide menslik en Goddelik.”

Sy het gesê: “Hy kon nie Goddelik wees nie.”
En ek het gesê: “O,HywasGoddelik, enHy isGoddelik.”

11 Sy het gesê: “O, Hy kon nie wees nie.” Gesê: “Ek sal dit bewys
met jou eie Bybel.”

Ek het gesê: “Goed.”
12 En sy het gesê: “In Johannes, die 11de hoofstuk, oppad na
Lásarus se graf toe, het die Bybel gesê: ‘Jesus het geween.’”

Ek het gesê: “Wel, wat het dit daarmee te doen?”
13 Sy het gesê: “Wel, as Hy—as Hy ween, bewys dit Hy is nie
Goddelik nie.”

14 Ek het gesê: “Dame, jou argument is dunner as die sop van ’n
skaduwee van ’n hoender wat doodgegaan het van die honger.”
Ek het gesê: “Jy weet beter as dit.” Ek het gesê: “Hywas—Hywas
menslik terwyl Hy afgegaan het na Lásarus se graf toe, geween
het, dis reg. Maar toe Hy Sy skouertjies opgetrek, en gesê het:
‘Lásarus, kom uit,’ en ’n man wat vier dae dood was, op sy voete
gestaan en weer gelewe het, was dit meer as ’n mens, wat dit kon
doen.” Ek glo steeds dat Hy is.
15 Sondag, terwyl ek gepreek, ons…Ekhet diemense gevra om
om te draai in die tabernakel en hand te skud met mekaar. En
daar was ’n—n dierbare vriend, ek het net geleer om lief te word
vir hom. Hy het pas in die kerk ingekom, hy en sy vrou. Sy vrou
is ’n geregistreerde verpleegster. En hyself is ’n Engelsman. Sy is
’n Noorweër. Hoe dit ooit gebeur het, weet ek nie. Maar—maar,
hoe ook al, hulle is albei goeie mense. En hierdie—hierdie broer
het ’n ietsie verkeerd gehad, soort van in sy hart. En baie goeie
Christenman, en ’n intellektuele man, ook, hy doen publieke
werk vir boekhouers ensovoorts. En hy het omgedraai, en, toe
hy het, het ’n hartaanval hom getref, en hy het dood neergeval op
die vloer.
16 En sy vrou, wat ’n verpleegster is, sy het hom vinnig gegryp,
en sy pols gegryp oor sy hart: “Hy is weg.” En ek het na sy gesig
gekyk, baie donker, sy oë was omgedop. Nie net sy oë gesluit
nie, maar sy oë het uitgepeul voor. En hy was…Ek het oor
die platvorm gekom, probeer om die gehoor stil te maak, baie
mense het die suster probeer help, natuurlik, in daardie toestand,
met haar man. Iemand het iets oor sy kop gesit, of onder sy
kop, liewer.
17 Ek het sy hart beetgekry, om…sy pols op sy arm, en net
so min pols as wat daar op daardie stuk hout is. En toe het ek
neergekniel en gebid: “Here Jesus, ek bid U, gee vir ons Broer
Way sy lewe terug.” En sy hart het vier of vyf keer geklop, en
weer reëlmatig begin klop. En hy het weer opgestaan, en hy het
probeer praat. Hy kon nie praat nie, hy was…Die bloed stop,
julle weet, wanneer die hart stop. En dit van ’n hele tydjie voor
sy bloed net reg begin sirkuleer het. En ek het hommy naam hoor
roep, en toe het ek teruggegaan na die platvorm.
18 Broer Way, ek wonder of jy sal opstaan net sodat die mense
kan sien wie die man was. Die man wat dood neergeslaan het,
Sondagoggend, met ’n hartaanval. [Die gemeente juig—Red.]
Suster Way, sy vrou, ’n verpleegster, wat daar gestaan het om sy
pols te neem, om te sien. En te sien of hy…So ek…
19 Dit klink miskien baie vreemd, vir mense wat nie hierdie
dinge sal glo nie. Maar ek het baiekeer die Here Jesus die dooies
sien oprig. En dis nie nuut vir ons nie, so ons sou nie…Ek
dink dis reg om oor Jesus te spog, maar ek dink dit moet darem
waarheid bevat, waaroor jy spog. So ons het Hom gesien, ek het



4 DIE GESPROKE WOORD

Hom, in die afgelope vyftien jaar, van baie onfeilbare gevalle, die
dooies sien oprig.
20 Veral een in Mexiko, waar ek en Broer Moore gestaan het in
Mexikostad, ’n klein babatjie is dood een oggend om nege-uur,
met longontsteking, in die dokter se kantoor. En die vroutjie, ons
kon haar nie kry by die…Wel, die man het al die gebedskaarte
uitgegee, en ons moes hulle net tel soos wat hulle opgekom
het. Daar was nie meer gebedskaarte nie. En hierdie Spaanse
sustertjie, omtrent, ek reken, vyf-en-twintig jaar oud, het ’n
klein, dooie babatjie gehad; en dit het gereën, en sy het dit onder
’n kombers gehad.
21 En die vorige aand, was daar ’n blinde man wat, o,
waarskynlik so oud was soos my vader sou wees, waarskynlik
sewentig jaar oud, blind, en hy het sy sig ontvang terwyl ek vir
hom gebid het. En daardie aand, platvorm omtrent so wyd soos
hierdie breedte hier, was net hope van, o, baie hoog, twee of
drie voet, net van tjalies en hoede, en ou klere wat hulle daarbo
neergesit het.
22 En hierdie vroutjie het daarbo probeer opkom. En Billy
Paul, my seun, het gekom en gesê: “Pa, ek het omtrent
driehonderd plekaanwysers daar, en al driehonderd kan nie
daardie vroutjie keer nie.” Sy het ’n dooie babatjie onder ’n klein,
blou kombersie gehad.

Ek het gesê: “Wel,” ek het vir Broer Jack Moore gesê: “gaan
soontoe.”
23 Ek en Broer Jack Moore het baie dinge in gemeen. Ek wil nie
sê ons lyk dieselfde nie, want hy is so ’n aantreklike man. Maar
een ding van BroerMoore, ons kam altwee ons haremet dieselfde
paadjie. [Broer Branham en die gemeente lag—Red.] Ons het baie
dinge in gemeen. Ek het gedink: “Sy het my nog nooit geken nie,”
moes my laat sak met ’n paar toue en goed, om in te kom. So
ek het hom soontoe gestuur om vir die babatjie te bid. Ek het
gedink: “Wel, hulle sal nie, sy sal nooit die verskil ken nie.”
24 En so het ek weer begin preek, toe…Broer Espinoza, baie
van julle broers ken hom, van die Weskus, was die tolk. Hierdie
was daarbuite by die bul-arena in Mexikostad. En ek het
uitgekyk oor die gehoor en ek het ’n visioen gesien van ’n klein
Mexikaanse babatjie wat sit, en glimlag vir my. So ek het gesê:
“Bring die dametjie hier.” So, hande gelê op die klein, dooie,
stywe, koue vormpie. Sy voete het begin skop, en hy het begin
skree, en—en daar was hy, lewendig.
25 En ek het ’n hardloper gestuur, Espinoza het, om na te gaan
by die dokter, om ’n verklaring te kry voor ons dit kon uitskryf.
Die dokter het ’n beëdigde verklaring afgelê, dat daardie baba
gesterf het in sy kantoor daardie oggend, omstreeks nege-uur,
en dit was omtrent tien-dertig daardie aand. En die babatjie

lewe vandag, geniet goeie gesondheid, tot eer en verheerliking
van God.
26 So, omdat ons baie goed sien plaasvind het, hoef ons nie te
gesê het van ons BroerWay daar nie, maar waarheid is waarheid.
En God doen nie daardie goed net om te…Hy wil hê dit moet
bekendgemaak word, en dat mense sal weet dat Hy hulle liefhet.
En deur God se genade, sit Broer Way vanaand lewendig onder
ons. Ons is dankbaar daarvoor.
27 Ek het gedink, omdat dit op die kampgronde is, ingekom het,
wil net nie die groot tyd onderbreek nie. Billy het vir my vertel,
vanmiddag, gesê: “Jy praat van ware outydse Pinkster,” gesê:
“wag jy net tot jy daarbo kom!” Gesê: “Hulle sing asof hulle die
ondervinding al vir vyftig jaar gehad het.”

Ek het gesê: “Ek reken party van hulle het, ja, vir vyftig jaar.”
28 En ek hou net daarvan om in so ’n diens in te kom, ek glo
elkeen van ons, waar ons net regtig daarin kom.
29 Soos wat ek altyd ’n storietjie van visvang vertel het. Bo in
noordelike New Hampshire, het ek forel gevang. En ver bo aan
die bopunt van die berg, het ek ’n klein tentjie gehad wat daarbo
staan, o, hierdie klein A-tent, klein tentjies van die regering. En
ek het ’n plek gekry waar daar baie forelle was, was agter onder
’n bos. En daar—en daar was ’n elandswilger daar, en elke keer
wat ekmy vliegwou natmaak, wel, wou dit in diewilger vashaak.
So daardie môre, het ek opgestaan, vroeg soontoe gegaan, en ek
het gedink, ek sal daardie wilgers afkap. Ek het net…As ek ’n
vis doodgemaak het, dan sou ek dit eet, anders sou ek dit loslaat.
So het ek die hele week gemaak, alles wat ek kon baasraak, en
ek was alleen daar.
30 En terwyl ek weg was daardie oggend, op my pad terug, het
’n ou wyfiebeer en twee kleintjies in my tent ingekom. En jy kan
praat van goed verwoes, hulle het dit beslis verwoes. En hulle
het alles uitmekaar uit geskeur. En ek—ek het gedink…Toe ek
teruggekom het, het ek ’n geluid gehoor, en ek het om ’n paar
bosse gekom en ek het daar rondom gekyk. En die ou ma-beer
en almal van hulle het net ’n lekker tyd gehad, om deur alles
te grawe.
31 En sy het my gesien, en sy het weggehardloop en geroep na
haar kleintjies. Een van die kleintjies het gekom, en die ander
een het nie gekom nie. Klein outjie, lente, hy was net so hoog.
Hy het soos hierdie gesit. En ek het gedink: “Wel, waarin is die
outjie so geïnteresseerd?”
32 En ek het omgegaan en gekyk. Ek het vir haar gesê: “Gaan uit
daar! Gaan uit daar!” En hy het net daar gesit. Ek het gedink…
En ek het die ou moeder dopgehou, want, julle weet, om te lol
met haar kleintjies, sou sy jou skraap, julle weet. So ek—ek—ek
het dopgehou; daar was ’n boom baie naby, julle weet. Ek het ’n
ou geroeste pistool gehad wat daar in die tent gelê het, wat toe



6 DIE GESPROKE WOORD

waarskynlik stukkend gebreek was. En, in elk geval, ek sou nie
die ou moeder wou skiet en twee wese in die woud agterlaat nie.
So ek het hierdie boom bly dophou, rondom gegaan om te sien
wat hierdie kêreltjie so gefassineer het.
33 En, julle weet, ek—ek—ek hou van pannekoeke. Ons, ons
is almal Suidelikes, nie waar nie? [Gemeente sê: “Ja.”—Red.]
Plaatkoekies is wat hulle hieronder is, julle weet. So, en ek hou
baie van hulle, en ek—en ek—ek weet…Daar’s nie veel Metodis
aan my nie; ek hou regtig daarvan om die melasse oor die gooi.
Ek doop hulle sommer baie goed, gooi dit oraloor hulle. So ek
hou nie van ’n klein besprinkelinkie, soos jy in hierdie plekke
hier kry, ’n klein dingetjie nie. Ek hou daarvan om te kom waar
jy dit regtig oorgooi, julle weet, en hulle baie goedmeng.
34 Ek het vir my ’n half-gelling emmer vol van—van goeie ou
sorgummelasse gekry. Hierdie beertjie het die deksel afgekry, en
hy het regtig my melasse geniet. Hom bly dophou om die hoek.
Hy sou sy pootjie neem en afsteek in hierdie emmer, julle weet.
En hy het nie geweet hoe om die melasse uit te kry nie, so hy het
net sy poot afgesteek in die melasse, en dan sou hy dit uitkrap en
lek wanneer dit afloop.
35 Ek sê vir julle, toe ek uiteindelik omgekom en sy aandag
gekry het, het hy na my gekyk. Hy kon my nie sien nie, hy was
melasse van die bopunt van sy kop af, tot heel onder. Sy magie
net so vol melasse. En sy oë, hy kon nie eers sy oë oopmaak om
na my te kyk nie, julle weet, probeer.
36 Ek het gedink: “Dis reg. Daar is geen veroordeling vir hulle
wat eet nie.” Laat my dink aan ’n goeie ou Pinksterbyeenkoms,
wanneer ons ons hande onderin die heuningpot kry, omtrent so
diep, julle weet, van daardie Pinkster Heuning.
37 Julle weet, die snaakse ding daarvan, na hy symaag vol gekry
het, en my emmer leeggekrap, het hy na sy mamma en klein
broertjie toe gegaan, en die mamma het hom gelek.
38 So, julle weet, ek hoop ons kry soveel op ons hier, dat,
wanneer ons by die huis kom, dié wat nie gekom het nie, van ons
sal aflek, ’n bietjie van ons ondervinding, vir hulle vertel watter
groot dinge die Here gedoen het hieronder by Hot Springs. Die
Here seën julle.
39 En nou, ek glo, hulle het vir my gesê dat hulle dit nie betyds
gekry het nie, of so-iets, om aan te kondig om gebedskaarte uit
te gee, om te bid vir die siekes nie; ’n paar nommers op kaarte,
ons roep hulle en bid vir hulle. En nou soos daardie, so dit het my
een aand gegee om soort van gewoond te raak. En so môre-aand,
dink ek, gaan hulle gebedskaarte uitdeel, een of ander tyd in die
middag. Is dit? Ja, julle het reeds…Sesuur? Sesuurmôre-aand.
40 Nou het ek gedink, vanaand, sal ons net ’n klein
Skrifgedeelte hier neem en Dit lees, en kyk of ons kan vind
wat die Here vir ons wil sê. En nou, net voor ons die Boek

oopmaak, laat ons met die Outeur van die Boek praat, terwyl
ons ons hoofde buig.
41 Voor ons bid, en julle hoofde gebuig; en al die sorge nou, en
rondspeel van die dag, en klein sin van humor wat ons gehad het,
laat ons dit net nou ter syde stel, want ons nader die Koning. Is
daar enige spesiale versoeke, graag onthou wil word, sal julle net
julle hande opsteek, en sê: “Here!” Reg onderin jou hart, hou net
jou versoek.
42 Ons Hemelse Vader, ons beskou hierdie as so ’n voorreg, God
Almagtig, om in die vergadering van die Here in te kom, om
saam gemeenskap te hou, te getuig, die groot dinge te vertel wat
U gedoen het, en die plekke waar ons was. En dit herinner my
net aan Handelinge 4, in die Bybel, toe hulle teruggekeer het
en gepraat het van wat die Here gedoen het. En hulle het almal
gebid, en die plek is geskud, waar hulle saam vergaderwas.
43 God, ons is nie so angstig, vanaand, om te sien dat die gebou
geskud word nie; maar ons wil hê dat U ons sal skud, Here. Skud
ons begrip. Skud ons wese, ons emosie, ons harte van begrip,
dat ons hier mag vertrek vanaand, meer vasbeslote as ooit om U
te dien, dat ons die Teenwoordigheid van ’n nuwe vars Pinkster
mag voel, van ’n Heilige Gees wat uitstort op ons, vars en opnuut
soos onder in hierdie woude en heuwels vanArkansas, vyftig jaar
gelede, toe die voorvaders hier deurgekom het in perde en waens,
hierdie Evangelie verkondig het. Dierbare Here, mag ons, die
draers van hierdie groot waardige Saak, wat U hier deurgestuur
het, mag ons nie skaamwees vir hierdie groot ding nie; maar mag
ons in die voetspore wandel van diegene wat voor ons uitgegaan
het, Here, die banier van die Here Jesus te dra.
44 Mag ander, wat nog nie hierdie groot plan van verlossing
aanvaar het, wat God neegelê het vir ons in die Skrif nie, heelpad
deur die Ou Testament voorspel is, en ons ons vandag daarin
verbly, mag daar ’n groot skudding onder ons plaasvind, Here,
en ’n hernuwing van geloof en—en ’n hernuwing van pogings.
45 Ek dank U vir hierdie konvensie, vir hierdie klomp mense
wat steeds vashou, Here. In hierdie uur van beproewing wat op
die aarde gekom het, wat hulle beproef wat sê hulle is Christene,
mag ons aan die einde, waardig bevind word, om die vreugde van
die Here binne te gaan, wat voorberei is vir die Verlostes, vanaf
die grondlegging van die wêreld. Seën UWoord.
46 Here, onthou elke hand wat opgegaan het. U ken die doel,
U ken die motief, U ken die versoek agter daardie hand. Ek
bid, God, dat U dit sal skenk aan elkeen. Mag elke man wat…
of vrou, seun of meisie, wat ’n hand opgesteek het, wat meer
verlossing wou hê, of ’n nader wandel, of U te ken as hulle
Verlosser, mag hulle nooit hierdie grond verlaat, totdat daardie
versoek beantwoord is nie.

47 Vir hulle wat siek en behoeftig is, bid ons, God, dat daar so
’n golf van genesing oor hierdie plek sal gaan, dat daar nie ’n
swak persoon sal wees wat na hierdie gronde gekom het, wat sal
weggaan soos wat hulle gekom het nie. U wat ’n man uit die dood
kan opwek, en hom hier voor ons kan laat staan, dit wys dat U
dieselfde God is wat daar by Lásarus se graf gestaan het, hom
van onder die dooies uitgeroep het. Vader, laat hulle weet dat
U dieselfde is gister, vandag, en tot in ewigheid. Hier staan een
onder ons vanaand, wat net ’n paar dae gelede, teruggeroep is uit
die land anderkant die skaduwee van die mens se bewuste in sy
lewe. Hoe ons U dank hiervoor!
48 Seën ons nou saam terwyl ons U Woord bestudeer, want U
Woord is waarlik die Waarheid. U en U Woord is een. Hulle kan
nie geskei word nie. So ons vra U seën op ons, Vader, soos ons
op U wag om vanaand met ons te praat, deur Jesus Christus ons
Heer. Amen.

Nou, as julle sal, wil ek graag blaai na die Skrifte,
ensovoorts.
49 Ek het soort van op die bed gaan lê en aan die slaap geraak;
die eerste ding waarvan jy geweet het, het Billy gekom en gesê:
“Kom ons gaan.”

Gesê: “Bedoel jy dis kerktyd?” Ek moes ’n paar Skrifte
uithaal wat ek al vantevore gebruik het, om oor te—te preek
vanaand.
50 En ek het gedink daar sou miskien ’n paar kaarte uitgegee
wees en ek sou vir die siekes bid, ensovoorts. Ek het opgelet
vandat ek ingekom het, twee mense wat op beddens gelê het,
miskien gekom het om vanaand voor gebid te word.
51 Nou, en—en Billy het teruggekom, gesê: “Ek het net nie
betyds ingekom nie, pappa.” Daaroor gepraat. Gesê: “Ons sal—
ons sal dit môre-aand probeer.”
52 Ek het gesê: “Goed, kry jy die broers, kry dit, gee ’n paar
kaarte uit.”
53 So nou wil ek hê julle moet saam met my blaai, na die—die
Boek van Twee Konings, en die 1ste hoofstuk. En dan wil ek ook
hê jullemoet blaai daarbinne na Jeremia, die 8ste hoofstuk en die
22ste vers. Kom ons lees net ’n gedeelte van hierdie Skrif.

En Moab het na die dood van Agab teen Israel
gerebbeleer. [KJV]
En Ahásia het deur die tralievenster in sy bo-

kamer, in Samaría, geval en siek geword. Toe stuur
hy boodskappers uit en sê vir hulle: Gaan raadpleeg
Baäl-Sebub, die god van Ekron, of ek van hierdie siekte
gesond sal word.
Maar die engel van die HERE het vir Elía, die Tisbiet,

gesê: Maak jou klaar, en gaan op, die boodskappers van

die konings van Samaría tegemoet, en spreek met hulle:
Gaan julle, omdat daar geen God in Israel is nie, om
Baäl-Sebub, die god van Ekron, te raadpleeg?
Daarom dan, so sê die HERE God: Van die bed waar jy

op geklim het, sal jy nie afkom nie, want jy sal sekerlik
sterwe. En Elía het gegaan.

54 En dan in die Boek van Jeremia, die 8ste hoofstuk en die
22ste vers.

Is daar geen balsem in Gílead nie? Of is daar geen
geneesheer nie? Want waarom…die genesing van die
dogter van my volk nie tot stand gekom nie?

55 Ek wil preek, as ons dit kan noem, oor die onderwerp:
Waarom?Dis ’n—dis ’n vraag, enGod vra hierdie vraag.
56 En God is Ewig. Ons weet Hy is. Hy is ewigdurend. Hy
het nooit ’n begin gehad nie, of kan Hy kan nooit ’n einde hê
nie. Ewigheid het nooit begin nie, dit eindig nooit nie, want dit
is Ewig.
57 En God kan nie Sy gedagte of Sy weg verander nie. Dis
hoekom ons, as mense, wat nie geloofsbelydenisse sal aanvaar,
as dit teenstrydig met die Woord is nie, omdat ons glo dat God
en SyWoord dieselfde is. Ons glo dat die Bybel sê in Johannes, die
1ste hoofstuk, dat: “In die beginwas dieWoord, en dieWoordwas
by God, en die Woord was God. En die Woord het vlees geword
en onder ons gewoon.” Daarom wanneer God enigiets sê, kan Hy
nie, môre of enige ander tyd, dit ooit terugtrek nie; wanneer God
ooit op die toneel geroep word, om ’n besluit te neem. En Sy een
besluit is Ewig. Dit kan nooit verander word nie.
58 En God is geroep om ’n besluit te maak vir die menslike ras,
in die tuin van Eden, toe die eerste sonde gedoen is. Kon Hy
ooit in staat wees om Sy verlore kind weer terug te verlos tot
gemeenskap met Hom? En Hy het een program daargestel. Dit
het nog nooit verander nie, deurmiddel van die bloed. En volg die
Skrifte, dit het nooit afgewyk of verander nie, en dit kan nooit,
want dis God se besluit, deur die Bloed. Al het ons probeer om
dit te verander. Ons het dit probeer opvoed. Ons het dit probeer
denomineer. Ons het alles probeer doen wat daar in die mens se
wet is, om Dit te probeer verander, soos Adam gedoen het deur
vyeblare ensovoorts. Maar dit bly steeds vir altyd, die Bloed is
die enigste plek van gemeenskap.
59 Daarom, kan ons vanaand saamstaan, nie as een denominasie
nie, miskien baie van ons bymekaar. Maar ons kan nie hier staan
om een denominasie te verteenwoordig nie, ons moet hier staan
in hierdie gemeenskap onder die Bloed van Jesus Christus. Ons
kan almal broers, susters wees. God maak ’n weg vir ’n man, en
dan weier die man om daardie weg te bewandel, dan het God ’n
reg om te vra: “Waarom het jy dit nie gedoen nie?” En dis wat Hy

toe gedoen het, en dis wat Hy nou doen, en dis waarom Hy sal,
watHy sal vra by die Oordeel. Hulle het gevra: “Waarom?”
60 Nou, ons Skriflesing het begin, net onmiddellik na die dood
van Agab, ’n slegte koning, ’n grenslyn-gelowige, ’n man wat
geweet het wat reg was om te doen, en tog nie die moed gehad
het om uit te stap en te doen wat hy geweet het was reg om te
doen nie.
61 Ek dink net, as hierdie—as hierdie wêreld nie vandag
besoedel is met Agabs nie, hierdie Christendomwaarin ons lewe,
dis besoedel met Agabs, wat regtig weet dis reg om jou lewe te
gee en te wees…aan God, en gevul te word met die Gees, en om
die leringe van hierdie Bybel te volg, en tog sonder die moed om
te staan en dit te doen. Herinner my weer aan nog ’n situasie soos
daardie in Sodom.
62 Die Bybel het gesê: “Die sondes van Sodom, het die
regverdige siel van Lot, daagliks gepynig.” En hoedat die man se
siel regverdig was, en hy het gekyk na die sondes van die land, en
hy het geweet wat verkeerd was, dat hulle verkeerd gedoen het,
en tog sonder die moed om te staan op sy oortuiging.
63 Geen wonder die hele wêreld het ’n Sodom en Gomorra
geword nie, en hoedat die Lotte vandag, regoor die volk en om
die wêreld, wat in kerke staan, wat oortuig is dat Jesus Christus
dieselfde is gister, vandag, en tot in ewigheid, en dat Sy krag
net so werklik is vandag as wat dit ooit was, sonder die moed
om op die preekstoel te staan en sonde te veroordeel, as gevolg
van een of ander versperring wat hulle sal ekskommuniseer uit
’n gemeenskap waarby hulle aangesluit het. Kom steeds terug na
die Bloed van Jesus Christus, die enigste oplossing.

“Waarom? Waarom?”
64 Ahasía was—was die seun van Agab, het grootgeword in
die soort huis wat—wat ’n—’n lou-warm huis was. Dit was nie
heeltemal Christen nie. Sy ma was ’n heiden. En sy vader is
buitekant die gemeenskap getroud, getrou met ’n vrou wat nie
’n gelowige was nie.
65 En dit maak altyd ’n slegte huis vir enige kind om in groot te
word, dat wanneer ongeloof en geloof probeer vermeng.
66 En, nou, as die vader ’n baie sterk man was in sy geloof, sou
die kind dalk ’n beter geleentheid gehad het, maar hy—hy het
nie. Hy het nie gehad nie. Hy het geweet dat daar God was. Hy
het geweet dat daar ’n Jehova was. En toe hy…sy ma se gode,
ensovoorts. Hy was heeltemal verward. Toe, na die dood van sy
vader, het hierdie seun in hierdie toestand, soort van verward, op
een en ander manier.
67 En as dit nie die prentjie van die lande vandag is nie! Een in
die familie is hierdiemanier, en een ’n ander, en eenwat hiernatoe
gaan en een wat daarnatoe gaan. Geen wonder ons produseer

soveel jeugmisdaad, en allerhande soort goed, onder die naam
van Christelikheid nie. Is omdat daar geen eenheid is nie. Daar
is geen uitroep, en stand vir God nie.
68 Nou vind ons dat, hierdie kêrel sy vader se troon geërf
het. Eendag, bo aan die bokant van sy balkon iewers, aan die
rondloop, het hy—hy geval deur die—die traliewerk. Mag dronk
gewees het en het deur die traliewerk geval, waarskynlik tot
onder op die onderste vloer, ’n bank of iets getref het, en ’n paar
ribbes gebreek of hom gekneus het. En die siekte moes ’n infeksie
iewers begin het, of die kneusing, en hom koors laat kry het. En
hy was baie siek.
69 Natuurlik, daardie dae, het hulle nie die geneesmiddels
gehad wat hulle nou het nie. Miskien het die dokters gekom en
gedoen wat hulle kon vir die kêrel, maar hulle was nie toereikend
nie. Toe het hy geweet, sy enigste ding wat hy kon doen, was om
na ’n hoër mag te gaan as wat die dokters in hulle terminologie
van medisyne kon voortbring. En hy het toe gedink hy sou gaan;
en hy het sy moeder gaan raadpleeg.
70 Wat ’n les behoort dit vir moeders te wees! ’n Kind sal
gewoonlik na sy mamma luister.
71 En hy het na sy, na sy moeder se god, Baäl-sebub, toe gegaan,
oorkant in Ekron geraadpleeg, waar sy standbeeld was, sy
monument. En gesê: “Gaan raadpleeg die priesters daar oorkant,
en laat hulle hulle standbeeld van Baäl-sebub raadpleeg, of ek
sal herstel van hierdie siekte wat ek het, of nie.”
72 Maar julle weet, daardie man, regtig, kan julle julle voorstel?
’n Volk, wat veronderstel was om ’n godvresende volk te wees,
wat so ’n man oor hulle laat regeer, is as gevolg van ’n afvallige
toestand. Dit was die toestand waarin die kerk beland het, wat
so ’n persoon laat regeer het, of dit toegelaat het. Ek dink nie
tye het te veel verander nie; hulle is blykbaar baie dieselfde. En
hierdie man laat regeer, die seggenskap oor die land laat hê, wat
’n standbeeld sou raadpleeg van een of ander heidense idee oor
sy toestand.
73 En toe, julle weet, maar agter dit alles, maak nie saak hoeveel
God blykbaar Sy aangesig weggedraai het van die mense nie, Hy
doen dit partykeer om te sien watter gesindheid jy het. Elke seun
wat naGod toe kom,moet beproef en getugtig word.
74 En dan is daar ’n klein plekkie in ’n man, of vrou, wanneer
hulle gebore is uit die Gees vanGod, wat Ewig is.
75 En jy sal op ’n plek beland partykeer, tot waar elke…
Alles wat menslik aan jou is, in redenasie, die duiwel dit kan
wegredeneer van jou af. Maar wanneer dit alles wegbreek, dan,
as daardie Ewige Lewe nie daar is nie, sal jy ook val, omdat jy
jouself kan wegredeneer van God af.

76 Maar ’n man wat aanspraak maak om ’n Christen te wees,
het geen reg in die preekstoel, of het geen reg in die amp, ’n
leier êrens, totdat hy nie eers daardie trappe geklim het tot by
’n plek na waar hy gebore is uit die Gees van God, gevul met die
Heilige Gees, op so ’n wyse dat niemand dit kan wegverduidelik
van hom af nie.
77 God, toe Hy vir Moses na Egipte toe gestuur het, om die volk
te verlos, het Hy hom eers na die agterkant van die woestyn toe
geneem, en al die teologie uitgehaal wat hy in hom gehad het,
in veertig jaar, en toe aan hom verskyn. Hy het meer van God
geweet, binne vyf minute, in die Teenwoordigheid van daardie
brandende bos, as wat hy geweet het in veertig jaar van onderrig
wat hy gehad het.
78 Dis wat die kerk vanaand nodig het, is nog ’n brandende-
bos-ervaring, waar gladde-tong mense…Waar, die Skrif sê dat:
“Die twee geeste, in die laaste dae, so eenders sal wees, dit sou
die einste uitverkorenesmislei, as dit moontlik was.”
79 ’n Man moet eers op daardie heilige grond kom met God;
waar al die teoloë, al die doktors van godsgeleerdheid, al die
redenasies, al die ateïste, niks anders dit kan wegverduidelik van
hom af nie. Hy was daar toe God gekom het, en hy weet wat
gebeur het. Jy kan dit nie uit hom uitredeneer nie; hy was daar
toe dit gebeur het. Dis die soort man wat ons vandag nodig het
in die regering, in die kerk, en op enige ander plek, in tye soos
hierdie. Vir leierskap, het ons ’n man nodig wat gevul is met die
Heilige Gees.
80 Dis wat die kerk vandag nodig het; nie ’n teoloog nie, maar
’n Gees-vervulde, wedergebore man, vol van die Heilige Gees. Ek
sê julle, as ons meer daarvan gehad het, sou die kerk ’n bietjie
anders gelyk het as wat dit op die oomblik lyk. Dinge sou anders
gewees het, as ons net meer manne gehad het wat gevul was met
God se Gees, wat nie agter tradisies van die oudstes, ensovoorts,
aangegaan het nie.
81 Nou vind ons dat hierdie kêrel daarbo geraadpleeg het om
hierdie inligting te kry van—van die—van die god van Ekron,
Baäl-sebub.
82 Maar, die heeltyd, het God geweet hy doen dit. So Hy het ’n
profeet daaronder gehad, met die naam van Elía, so Hy het met
Elía gepraat en gesê: “Gaan daar op na ’n sekere pad, en staan
langs daardie pad. Boodskappers gaan kom.” Julle sien, jy kan
niks wegsteek vir God nie, sien, maak nie saak wat jy doen nie.
Nou, hoe min het daardie kêrel geweet dat God met Elía gepraat
het daar ver onder in die woestyn iewers, in ’n modderhutjie
iewers, en hom kon sê om te “Gaan, staan op die hoek van die
pad daarbo, en praat met hierdie kêrels, en sê vir hulle om ‘Terug
te gaan na hom toe, en vir hom te sê: “SO SPREEK DIE HERE,
hy gaan nie van daardie bed af opstaan nie.”’”

83 En Hy het gesê: “Vra hom: ‘Waarom het jy dit gedoen? Wat
laat jou dit doen? Is dit omdat daar geen God in Israel is nie? Is
dit omdat Hy nie ’n profeet het nie? Is dit die rede waarom jy dit
gedoen het? Wel, jy weet wat gebeur het. Jy ken die Skrif. Jy het
hulle in jou eie paleis. Die priesters is daarrond. Sonder twyfel
het jy hulle gelees van ’n kind af. En waarom het jy so ’n dwase
ding gedoen soos daardie?’”
84 Ek wonder, vanaand, as Christus op die toneel sou kom, of
oor die volk vandag, om hierdie volk te oordeel, of daardie selfde
vraag nie gevra sou word nie. Waarom is dit, is dit? Waarom is
dit dat ons hierdie dinge doen? Waarom stry ons in die regering,
of ons die Bybel in die openbaar moet lees, en, waarom, as ons
al hierdie onsin lees? Het ons voorvaders nie hierdie grondwet
ingestel nie? Is hierdie volk nie gebore uit die beginsels van die
Bybel nie? Is ons nie hier vir vryheid van godsdiens, om in God
op te tree soos ons voel is reg om op te tree, soos ons oortuig is
die Waarheid is nie?
85 Maar, julle sien, ons het iets gedoen soos wat hulle toe het.
Ons laat net alles, politiek, ons insluk, in plaas van om ons
Geloof in ons God te respekteer, en die man wat gestaan het vir
Waarheid. En ons laat ons politiek daaroor loop, en stem sulke
goed in wat hierdie volk besoedel, en terwyl ons oppad is na ’n
oordeel. God sal eendag op die toneel verskyn, met ’n magtige
profeet, in hierdie geslag spreek en—en vir die mense sê, en hulle
sal sien dat dit God is wat spreek, maar hulle sal nie bekeer nie.
Dit sal net so wees as wat dit toe was.
86 Hy het gesê: “Is daar geen God in Israel nie? Is dit omdat
daar geen God is nie?” Dieselfde as wat Jeremia gesê het: “Is
daar geen balsem in Gílead nie? Is daar geen geneesheer nie?”
Toe, kon hulle dit nie beantwoord nie. Natuurlik, was daar. Wel,
Hy het gesê: “Waarom, waarom het jy dit dan gedoen? Waarom
komdie genesing van die dogter vanmy volk nie tot stand nie?”
87 Nou is dit wat ons wonder, vanaand. Waarom? Is daar geen
Bybel nie? Is daar geen God nie? Is daar geen verskil nie? As
God die mense na die Oordeel gaan bring, moet Hy iets hê
waarvolgens hulle geoordeel kan word. Daar moet een of ander
standaard wees.
88 As Hy hulle volgens die Katolieke kerk gaan oordeel; dan
as hulle hulle oordeel volgens die Roomse kerk, is die Griekse
kerk verlore, is die ander Katolieke kerke verlore. As Hy dit
geoordeel het volgens die Griekse, is die Roomse verlore. As Hy
dit geoordeel het volgens die Lutheraan, is die Metodis verlore.
As Hy dit geoordeel het volgens die Metodis, is die Lutheraan
verlore. Hy kan dit nie volgens ’n kerk oordeel nie; daar is te veel
verskillende organisasies daarvan.
89 Maar God sal die wêreld oordeel, het Hy gesê, volgens Jesus
Christus. En Jesus Christus is die Woord, en die Woord is God.

En Hy sal hulle oordeel volgens hierdie Bybel, want hierdie is
die Woord. Dis God se standaard. Ons moet voldoen aan wat die
Bybel sê.
90 En ons wonder waarom ons soveel verwarring het, soveel
organisasies, soveel verskille, wat broederskap skei, en—en alles.
Is dit omdat daar geen Balsem in Gílead is nie? Is dit omdat daar
geen geneesheer daar is nie? Ek wonder of God vir ons daardie
vraag sou vra?
91 Nou, dit was nie—dit was nie eintlik dat hulle nie ’n
Geneesheer gehad het. Hulle het. God was die Geneesheer. En
dit was nie omdat daar nie ’n God in Israel was nie. Daar was ’n
God. En hulle het ’n profeet gehad om te raadpleeg, omuit te vind
wat hierdie dinge is. Maar dit was die koning se eie hardkoppige
wil. Dis presies.
92 En dis wat die probleem in die volk is vandag. Dis die mense
se eie hardkoppige wil. Nie omdat ons nie dieselfde God het wat
die Skelfsee oorgesteek het, met Sy volk, wat hulle veertig jaar in
die woestyn gevoed het nie. Dis nie omdat ons nie dieselfde God
het wat ons aan die begin gehad het nie. Dis die mense se eie
hardkoppige manier. Hulle wil nie buig nie. Hulle wil—wil nie
enigiets te doen hê met die heiligheid en reinheid van lewe op
die Bybelse manier van lewe nie. Hulle sal liewer aan die kerk
behoort en hulle naam op ’n boek sit, en lewe soos die res van
die wêreld, as om te buig voor die beloftes en die Gebooie van
Almagtige God. Dis wat vandag die probleem is. Dis die rede
waarom dinge gaan soos wat dit gaan, mense verlaat die Woord.
Jy sal nooit kan regkom totdat ons terugkomopdie regte pad nie.
93 Hulle het hierdie gebou gebou, daardie hoek hier êrens gelê,
jy sou nooit die gebou gebou gekry het nie. Jy moet op die
fondament gelê word. En die fondament is die Bybel, doktrine
van apostels en profete, ensovoorts, van die Bybel.
94 Die koning se eie hardkoppige manier. Hy wou net
nie daaronder gaan—gaan raadpleeg nie. Dit was nie baie
gewild nie.
95 God se regte egte manier van lewe was nog nooit gewild nie.
Dit sal nooit gewild wees nie. “Want die verkondiging van die
Evangelie is dwaasheid vir hulle wat verlore gaan.” Paulus het
gesê: “Ek skaam my nie vir die Evangelie van Jesus Christus nie,
want dit is die krag vanGod tot redding vir elkeenwat glo.”

Nou vind ons hier uit dat die koning hardkoppigwas.
96 Net iets soos vandag, ’n pasiënt sal lê reg op ’n…Wat as
’n pasiënt na ’n dokter toe gegaan, en op sy trappe gelê het, en
hy het een of ander soort van ’n—’n koors gehad wat hom sou
doodmaak? En die dokter het na die deur toe gekom, en gesê:
“Meneer, ek het die medisyne hierbinne.”

Hy sê: “Ag, ek gaan net nie.”

“Kommaar in, ek sal vir jou die inspuiting gee, die inenting.”
“Ek wil nie jou medisyne hê nie.”

97 En sê nou: “Meneer, ek—ek kan jou help as jy net sal inkom.”
“Wel, ek kom nie in nie.”

98 Endieman daar op die dokter se trappe gelê en sterf het; sterf
op die dokter se trappe, omdat hy nie die inenting wil aanvaar
vir tiffus of wat dit ook al is wat hy gehad het nie. Hy wil nie
die inenting daarvoor aanvaar nie, en die man gaan reg voor
die dokter se deur dood. Nou, die man…Jy kan nie die dokter
blameer, as hy die—die medisyne het wat sal—wat die siekte sal
genees, en die dokter is gewillig om dit te gee, en dit is voorsien
nie. En die man het gesit, so naby gekom soos tot voor die dokter
se deur, en daar gaan sit en doodgaan, kan jy nie die dokter
blameer nie. Jy kan nie die medisyne blameer nie. Dis die man
wat te blameer is; wat voor die dokter se deur doodgaan, van
’n siekte waarvoor daar medisyne is om genees te word, dit kan
genees, aan die binnekant.Wel, dis net ’n gelykenis.
99 Maar, julle weet, God het die medisyne binne-in Sy
Koninkryk, wat elke sondesiekte sal genees wat daar in die
wêreld is, en die mense sit reg voor die kerk se deur. Nie net dit
nie, maar hulle sit reg in die bank, en sterf, en is verlore en gaan
Hel toe, omdat hulle weier om die Dokter se medisyne te neem.
Amen. Dis reg. Hulle weier botweg om die Dokter se medisyne
te neem, daarom sterf hulle van die koorse.
100 En die mense sit in die kerk en hoor die Boodskappe van
God, en glo hulle, en wil Dit nie aanvaar nie. Hulle wil nie sê:
“Wel, nou ek glo nie dis reg nie.” Party van hulle sal kom, kom
en Daarmee saamstem, sê: “Ek glo Dis reg,” maar julle sal dit nie
doen nie. Sien, jy sal sterf. Sterf in die kerkbanke, omdat hulle
nie die geneesmiddel wil aanvaar nie. Hulle wil nie. Sien, wat
dit doen, dit neem ’n bietjie van die—die gewildheid weg van die
mense. Dit slaan hulle soort van ’n bietjie.
101 Hulle is bang vir daardie nuwe Geboorte. Julle weet, enige
geboorte is ’n gemors. Ek gee nie om wat dit is nie, of dit ’n
varkhok of ’n pienk versierde hospitaal is nie, dis ’n gemors, en
so is die nuwe Geboorte ook. Dit sal jou dinge laat doen wat jy
nie gedink het jy sal doen nie. Dit sal jou teregwys. Maar voor
jy ooit kan regkom, moet jy eers deur daardie gemors kom. Dis
reg. Amen. Voor ’n saad ooit gebore kan word, moet dit sterf en
verrot. En dis wat mense vandag makeer, hulle wil nie sterf en
verrot van die wêreld, sodat hulle wedergebore kan word deur
die Heilige Gees nie. Sien, dis reg. Hulle is bang vir daardie nuwe
Geboorte. Hulle is—hulle is bang.
102 Dit laat hulle dinge doen wat hulle nie wil doen nie. Dit haal
die gewildheid uit hulle uit. Dit haal die styfheid uit hulle uit. O,
ek sê julle, ek’s bly daar is ’n inenting vanaand, wat dit uit jou sal
uithaal, broer, wat die wêreld uit jou sal uithaal. Dit sal mense

maak, broederskap, laat assosieer ongeag van denominasionele
verskille. Dit sal—dit sal ’n oorpak ’n aandpak laat omhels, en
skree: “Broer, ek’s bly om jou te sien!” Amen. Sekerlik! Maar
julle…Hulle is bang vir daardie inenting. O, goeiste!
103 Dis gevaarlik om die dokter se medisyne te weier, julle
weet, as jy—as jy na hom toe gaan. En dis bang vir…As jy
die medisyne weier, is dit gevaar. Jy mag sterf. Maar daardie,
daardie, jy sal net fisies sterf, deur nie die dokter se medisyne
te neem nie. Maar hoeveel gevaarliker is dit om God se inenting
teen sonde te weier!
104 Hier ’n tyd gelede, was ek siek, en iemand het vir my gesê,
gesê: “Wel, Billy,” gesê: “het jy jou godsdiens behou tydens jou
siekte?” Gesê: “Jy weet, jy glo in Goddelike genesing; het jy jou
genesing behou?”
105 Ek het gesê: “Nee, dit het my gehou. Nie die idee dat ek dit
behou nie; dit hou my.”
106 Toe die Bloed van Jesus Christus op Gólgota gestort is, het
God ’n voorbereiding gemaak. Toe die mens die eerste keer
gesondig het, het hy vir homself ’n groot kloof gelaat wat hy
oorgesteek het, geen pad terug gelos vir homself nie. God, ryk
in genade, het ’n plaasvervanger aanvaar, en dit was die bloed
van ’n lam of ’n jong bul, en daardie plaasvervanger het vir
jare gehou.
107 Moses het onder die inspirasie van God gestaan, toe sonde
nog nie eers geskei was nie, dit net bedek was deur die bloed
van bulle en bokke. En hy het die—die heerlikheid van God op
hom gehad, totdat hy vlieë in ontstaan kon spreek, hy paddas in
ontstaan kon spreek. Want, ’n woord is ’n uitgespreekte gedagte,
en God het Sy gedagtes na Moses toe gebring, en Moses het hulle
in woorde gespreek. En wanneer die Woord gespreek het, is die
hele wêreld toeberei deur dieWoord van God.
108 Daar was ’n tyd gewees toe ek, in die skool, ’n bietjie swart
ink op my—op my hemp sou kry. Mamma het altyd my hemp
uitgetrek, en sê: “Gee dit, gou vir my, skat,” en sy sou bietjie
steenkool-olie daarop sit. En al wat dit gedoen het, was om dit te
versprei, ’n yslike groot ronde kol gemaak, waar sy die steenkool-
olie op die ink gesit het. Dis al waarvan sy geweet het. Dit was
die beste wat sy gehad het.
109 Maar dit is anders vandag. Hulle het goed gemaak wat
bleikmiddel genoem word. En jy…Dis ’n chemiese middel wat,
wanneer daardie ink ook al terugval in daardie Clorox, of
bleikmiddel, wat dit ook al is.Wanneer dit dit tref, kan jy daardie
swart ink glad nie meer vind nie. Wat gebeur daarmee? Drup ’n
druppel swart ink in ’n kom bleikmiddel, wel, jy het niks nie. Jy
kan geen dampe vind nie.
110 As ek ’n skeikundige was, hierdie—hierdie woorde mag
miskien nie presies reg wees volgens die wetenskap nie, maar

ek sou sê, wat is dit? “Dis ’n H2O, water, vir een ding. Dan is
daar ’n chemiese middel daarin, en dit swart gemaak.” Daar
is net een oorspronklike kleur, en dis wit. Alle ander kleure
is verdraaïngs daarvan. En nou sê ek…En dan, as jy dit sou
opbreek van daar af, en miskien sou jy sê: “Wel, dit het in ’n suur
verander toe dit die bleikmiddel getref het. Dit het in ’n suur
verander.” Goed, waarheen het die suur dan gegaan? “Die suur
het teruggegaan…”

Nou, dis kleur waarvan ons hier praat, die kleur.
111 Sê: “Dit het teruggegaan na molekule. Wel,” sê: “molekule
vier maal ses plus nege, maar molekuul H.” As dit kon uitkom
vier plus ses plus agt, as wat sou dit uitkom? Pienk in plaas van
swart. Dan het dit van daar af teruggegaan na atome. Dan, van
atome af, plus een plus B2 plus drie, maar vier, wat dit geplaas
het saam by molekule H. Beteken wat? Dan kom jy weer terug by
swart. En dan wanneer jy verby dit gaan, mag jy teruggaan na
elektrone.
112 Waarheen gaan jy van daar af? Jy sal moet teruggaan. Want
dis ’n skepping, dit moes van ’n Skepper af gekom het. Jy moet
dit hê. Daarom, dit het heelpad teruggegaan na sy Skepper.
Daardie kleurstof wat in daardie ink was, dit kan nooit weer
terugkom nie.
113 Nou, God het gesien die bloed van bulle en bokke kon nie
sonde wegneem nie. Hy het nooit vervaardig nie, maar Hy het ’n
chemiese middel geskep in die Bloed van Jesus Christus. Amen.
Dat sonde, eenmaal bely op die regte manier; gaan jy—jy nie
eens oor daardie kloof nie, jy neem die kloof heeltemal weg, en
God weet nie eers dat jy ooit gesondig het nie. Dis reg. Hy het
gesê Hy “het hulle in die See van Vergetelheid gesit,” om hulle
nooit weer teen jou te onthou nie. Dan staan mans en vroue in
die Teenwoordigheid van God, as seuns en dogters van God, die
einste natuur van hulle God in hulle harte.
114 Waar is die kerk vandag, broer? Wat het gebeur met die kerk?
Wanneer, ons kan sien die Bloed van Jesus Christus sonde so
vergewe het, dat God nie eers kan onthou dat ons gesondig het
nie. Dan: “Wat julle ook al vra in My Naam, dit sal Ek doen.”
Wat makeer? Is omdat iemand hierdie Skrifte geïndokumeer het
aan die mense. Dit is die enigste ding wat ek kan dink wat
gedoen is, want God se geneesmiddel is steeds dieselfde. Nou,
as dit gevaarlik is om die dokter se inenting te weier, hoeveel te
meer God!
115 Nou hoe kry die mens in elk geval ooit medisyne, om te werk
op ’n mens? Weet julle wat skeikundiges, of—of wetenskaplikes
doen? Hulle neem ’n siekte, en vind uit watter soort kiem
daarin is, dan kry hulle een of ander soort gif, teenmiddel,
ensovoorts, net genoeg gif, genoeg om jou dood te maak, en
genoeg teenmiddel om te keer dat dit dit doen, en hulle spuit

dit eers in ’n proefkonyn in. Hulle gee die proefkonyn die siekte
wat jy het. En dan sit hulle die medisyne in die proefkonyn, en as
die proefkonyn dit oorleef, dan gee hulle dit vir jou. So dis nogal
iets, julle weet; gee dit vir die proefkonyn en kyk of hy dit kan
hanteer, en, as die proefkonyn nie doodgaan nie, dan gee hulle dit
vir jou. Nie alle—nie alle mense is gemaak soos proefkonyne nie,
julleweet, so dit—ditmaak sommige dood en—en help die ander.
116 Maar daar is een ding omtrent hierdie inenting wat Jesus
Christus gee, dit help almal. Dis nie ’n geneesmiddel nie; dis ’n
oplossing.
117 Julle het mense vandag hoor sê: “Nommer een moordenaar
is hartsiekte.” Ek—ek verskil van hulle; nie om anders te wees
nie. Ek verskil net, omdat ek weet dis verkeerd. Die nommer een
moordenaar is sondesiekte. Reg, nie—nie alles hartsiekte nie, dis
sondesiekte.
118 Julle weet, party mense sê: “Wel, nou, Broer Branham, ek glo
jy het die kombers ’n bietjie gerek daar. Nou laat ek vir julle iets
vra. ’n Man moet sondig; ek moet net ’n bietjie sondig elke dag.”
Dis omdat jy nog nooit ingeënt is nie. Dis al. Sien? Uh-huh. Ja.
Jy het nog nooit God se oplossing probeer nie. Dis reg. As jy dit
sou doen, dan sou jy dit nie doen nie.
119 Sê: “Ek moet net rook. Iets laat my net rook.” Probeer
eenkeer die inenting, en vind uit of—of dit werk of nie. Jy sê:
“Ek—ek kan net nie ophou om hierdie te doen nie. Ek—ek…”
Wel, neem jy net—jy net eenkeer God se toksine en kyk wat dit
aan jou doen.
120 ’n Vrou het vir my gesê, nie lank gelede nie. Ek het met haar
gepraat oor hierdie ou skandalige kleertjies dra. En sy het gesê:
“Nou, Broer Branham, kom ek sê jou, jy het geen reg om dit te sê
nie. Ons het ’n reg om kortbroek te dra as ons wil.”
121 Ek het gesê: “Ek reken dis reg. Maar as jy ’n Christen was,
sou jy hulle nie wou dra nie.” Sy het gesê, sy het gesê…
122 En sy het gesê: “Wel, nou wag, Broer Branham.” Sy het gesê:
“Jy weet, hulle maak nie enige ander soort klere behalwe net
daardie wulpse klere, ensovoorts, soos daardie nie.”
123 Ek het gesê: “Hulle het nog materiaal en maak naaimasjiene.
Daar is geen verskoning nie.” Dis reg.
124 Dis omdat hulle nie die inenting van God wil neem van die
vulling met die Heilige Gees, outydse, God-geredde, kamp-diens
heiligheid nie. Amen. Dis reg.
125 Dit was altyd verkeerd om daardie dinge te doen. Dis steeds
verkeerd! Dis reg. Maar wat makeer, daar het iets gebeur. Dit
was altyd dat—dat mense wat so sou maak, hulle was selfs
geëkommuniseer uit die gemeenskap; nou kan hulle nie in die
gemeenskap ingebring word, as hulle nie so maak nie. En so, jy
sien, dit hang af van waar jou hart is, daar is jou skatte ook; of

waar jou skatte is, is jou hart, ook. Julle moet onthou, dat, as jy
dieHere liefhetmet jou hele hart, sal jy skoon en rein lewe.
126 Ek en die vrou het oorkant na die supermark toe gegaan, hier
’n tyd gelede. Ons het iets vreemds gesien, ’n vrou met ’n rok aan.
Dit was ’n vreemde gesig in ons streek. En Meda het vir my gesê,
sy het gesê: “Bill, ek weet dat, hulle, party van daardie vroue sing
in kore daaronder in die kerke.” En sy het gesê: “Ek ken hulle.”
En sy het gesê: “Nou, waarom, wat laat hulle?”
127 Ek het gesê: “Wel, jy sien, skat,” het ek gesê: “as ’n sendeling,
soos ek is,” ek het gesê: “ons—ons is van ’n ander land.”

Sy het gesê: “Wat?”

Ek het gesê: “Ons is van ’n ander land, ’n ander volk.”

Sy het gesê: “Is ons nie Amerikaners nie?”
128 Ek het gesê: “Ons woon hier, maar hierdie is nie ons tuiste
nie. Ons is pelgrims. Ons soek na ’n Stad, Wie se Boumeester en
Oprigter God is. Ek het in Finland ingegaan; ek het gesien hoe
hulle optree in Finland. Ek het ingegaan, en onder in Duitsland
in; ek het gesien hoe hulle die Duitse gees het. Ek het onder in
Switserland ingegaan; hulle het die Switserlandse gees gehad. Ek
kom na Amerika; hulle het ’n Amerikaanse gees.”

Sy het gesê: “Wel, dan, wat van ons?”
129 Ek het gesê: “Ons is gebore van Bo, Hemels, waar reinheid,
en heiligheid, en regverdigheid, en eerlikheid is.” Ja. Ek het gesê:
“Daarom, hulle wat dit bely, kyk nie na die dinge van die wêreld
nie. Maar ons sê openlik, deur ons lewens en hoe ons lewe, dat
ons ’n God het, ons ’n Koninkryk het, ons ’n plek het waarheen
ons gaan. En hierdie is nie ons tuiste nie.” Amen.
130 Goeiste, ek hou daarvan! Ek begin redelik godsdienstig voel
op hierdie oomblik. Ja, meneer. Ek glo in hierdie outydse, Heilige
Gees verlossing. O, broer, suster, dit doen iets aan jou. Dieselfde
God, wat eenkeer gelewe het, lewe nog vandag. Sy selfde, Sy
selfde doktrine van heiligheid, lewe vanaand net dieselfde as
wat dit ooit gelewe het, net dieselfde ding. Ja, meneer. Let op,
die mense het weggekom van die doktrine Daarvan af, dis al. Ja.
Nou, ja, meneer.
131 Ons nommer een…Hartsiekte is nie, die belangrikste ding
wat mense vandag doodmaak nie. Dis nommer een: sondesiekte.
En sonde is ongeloof. Ongeloof waarin? Die Bybel. Dis reg.
Ja, dis die nommer een: sondesiekte, wat die mense vandag
doodmaak, beide geestelik en…En dit sal natuurlik maak dat
hulle hulle fisies doodmaak, want hulle kan alreeds bewys dat
’n man wat wrokke koester, en vroue wat stry en baklei, en
veg en argumenteer, hulle gaan dood. Dit sal kanker, swamme
veroorsaak, al die res sal begin, maagswere.

132 Sien, julle is gemaak om gelukkig en vry te wees. Julle is
gemaak om soos kinders voor julle Vader te lewe, en—en te weet
datHy elke dag, alles reg laatwerk vir julle elke dag. Ja,meneer.
133 Die mense is net bang vir hierdie nuwe Geboorte. Dis
al. Hulle is bang om daarnatoe te kom, omdat dit hulle sal
teregwys. Dit sal julle laat ophou bingo speel, laat ophou hierdie
dobbelmasjiene speel. Dit sal julle laat ophou om by die huis
te bly Woensdagaande, uit die biduur uit, om Ons Is Lief Vir
Suzie en al daardie ander mal goedwat Hollywood het, te kyk, en
daardie vuil grappewat daar oorkant vertel word. En dit sal jou—
dit sal jou jou hare lank laat groei. Dit sal jou soos ’n dame laat
optree. Dit sal ’n man laat ophou sigarette rook, hulle wat in die
kerk is as diakens. Dit sal die mense laat ophou lieg, steel. Dit sal
iets vir jou doen. Dit sal jou skoonmaak en vir jou ’n verlossing
gee wat daar niks in die wêreld is wat dit sal wegverduidelik vir
jou nie, want jyweet jywas daar toe dit gebeur het. Ja,meneer.
134 Nou, soos ek ’n rukkie gelede gesê het, toe God…Wanneer
die mens medisyne ontdek, is die ding wat hulle doen, om te soek
na hierdie oplossing. Dan vind hulle hierdie siekte, dan spuit
hulle dit in ’n proefkonyn in en kyk of die proefkonyn dit oorleef.
135 Nou, toe God hierdie inenting sou afbring waarvan ek
vanaand praat, hierdie balsem van Gílead, het Hy nie ’n
proefkonyn gekry nie. Hy het Self gekom. Amen. Enigste manier
wat Hy dit kon doen, is om te kom in die vorm van Sy Seun, en
het vlees geword en onder ons gewoon, om die angel van die dood
te kry. Hy het gekom om te sterf. Die enigste manier wat Hy kon
sterf…Hy kon nie sterf as ’n gees nie, as ’n man. So Hy het ’n
liggaam gevorm genaamd Jesus Christus, die Seun van God, en
God het in hierdie liggaam gewoon, wat Homself Emmánuel op
aarde gemaak het, om die sonde van die mens weg te neem. Dit
was daardie chemie wat in daardie Bloed was.
136 Iemand het gesê: “Hy was ’n Jood.” Hy was nie ’n Jood nie.
Sommige van hulle het gesê: “Hy was ’n Heiden.” Hy was nie ’n
Heiden nie.
137 Hy was niks minder as God nie. Die Bybel het gesê dat: “Ons
is gered deur die Bloed van God.” Die bloed kom van die manlike
geslag af. Ons weet dit. Die hemoglobien is van die manlike
geslag; die vroulike is net die eier. Dis reg.
138 Soos ek daar gesê het, soos lentetyd. Hierdie ou moedervoëls
bou neste hierbuite, en lê eiers. Party van hulle sal ’n nes vol
eiers lê wat ook nooit sal uitbroei nie. Waarom? Sy—sy kan ’n nes
vol eiers lê en sy kan op hulle sit en net so getrou wees. Sy kan
elke dag daardie eiers omdraai, en daar bly sonder kos, tot sy
so swak word, dat sy skaars van die nes kan afvlieg. Maak nie
saak hoeveel sy hulle versorg, en hoeveel sy hulle koester, en hoe
getrou sy aan hulle is nie, hulle sal nooit uitbroei nie. Hoekom?

Sy was nie by die maat nie, en hulle is nie vrugbaar nie, daarom
sal hulle net daar lê en vrot.
139 Dis wat fout is met baie van ons konferensies. Dis wat
fout is met ons kampbyeenkoms, baie van hulle vandag, en ons
konferensies. Wat kry ons? ’n Klomp witbroodjies en verwyfde
predikers wat behoort…Wel, dis ’n skande. En kom hier in
omdat hy ’n bietjie aansien het, of ’n bietjie opleiding, stoot hulle
op bokant iets. Ek sou, goeiste, al wat ons nodig het vandag, is
’n…Ons het ’n nes vol vrot eiers.
140 Wat ons nodig het is ’n goeie ou nesskoonmaaktyd, al die pad
van daar af, wat dit sal uitstoot, totdat onsmans en vroue krywat
gevul is met die Heilige Gees; wat by die Maat, Jesus Christus
was, en gevul is met die Gees waarmee Hy gedoop is. Dis reg.
Dan het ons Lewe in die kamp. Ja, meneer. Toksine, hulle is bang
Daarvoor.
141 Jesus Christus, die Seun van God, toe Hy gebore is, het
sommige van hulle gesê: “Wel, nou, Hy was, Hy—Hy was die eier
van Maria.” Hy was nie. As Maria die eier in die buis af en na
die baarmoeder toe moes kry, sou daar ’n sensasie moes gewees
het, so julle sien wat julle God laat doen? Hy was nie, geen deel
daarvan nie.
142 God, die Skepper, het die maagd Maria oorskadu, en die
selle in haar baarmoeder geskep, en ’n Man voortgebring, wat
Emmánuel was, God Self wat vlees geword het, onder ons, met
geen hulp van enigiemand nie. Hy’s die Skepper wat die eerste
mens gemaak het. Amen. O, goeiste! Daar is Hy. Daar staan
Hy. Ja, meneer. En toe het Hy dit gedoen, sodat Hy die inenting
kon kry.
143 Enige goeie wetenskaplike, goeie dokter wat ’n siekte vind,
party van hulle sal gaan na ’n gevangenekamp en een of ander
man kry om dit te probeer, wat lewenslank in die tronk gaan
wees. As hy die inenting oorleef, wel, die gif hom dan nie
doodmaak nie, kan hy vrygaan as hy bereid is om die inenting
te kry. Gevangenes wag daarvoor. O, dis ’n dokter wat bang is
vir sy medisyne.
144 Maar, julle weet, God was nie bang vir Sy Eie medisyne nie.
[Leë kol op band—Red.]…in ’n krip, ’n man wat op die oewers
van die Jordaan staan. Toe die inenting daaronder geval het, het
hy dit gesien soos ’n duif wat uit die Hemel neerdaal, en is Hy
ingeënt. En ’n Stem het gesê: “Dit is My geliefde Seun in wie Ek
’n welbehae het om in te woon.” Amen. God in die mens. Dis die
inenting. God in die mens. Die wêreld het Hom dopgehou. Elke
versoeking, Hy het dit weerstaan. Toe hulle in Sy gesig gespoeg
het, die baard uitgetrek het en op Hom gespoeg het, het Dit die
versoeking weerstaan. In die ure van beproewing, het dit die
versoeking verduur. Dit het gehou! Die inenting wat Hy by die

Jordaan ontvang het, dit het gehou. Dit het gehou in die tyd van
gewildheid.
145 Wat fout is met baie van—van die kerke vandag, God sal hulle
seën, hulle begin…En dis wat ons Pinkstermense seermaak.
Hulle, hulle behoort weer te wees soos ons oupas was, met ’n
blikpan of ’n tamboryn, onder op die hoek iewers, besig om ’n
tamboryn te slaan; as wat dit souwees om hierdie groot lykshuise
te lê wat ons vandag bou, probeer om ander mense na te boots.
Wat ons nodig het, is ’n goeie outydse uitstorting van die Heilige
Gees, wat jou sal skoonmaak, insluitende julle pastore van die
Pinksterkerk. Dis reg.
146 Nou, die ding was, dat toe die Heilige Gees neergedaal het
op Jesus, op die dag van Sy doop, was Hy ingeënt. Ons het Hom
dopgehou in die uur van beproewing. Toe die duiwel Hom al die
koninkryke van die wêreld probeer gee het, wat het Hy gedoen?
Hy het reg by die Woord gebly. Amen.
147 Wat ek vandag gewonder het, dat baie broers buite op die
veld na hierdie laaste-dag herlewing…Waarom is dit, wanneer
jy ’n paar tiensente of nuwe klere kry, jy ook te groot is om iewers
heen te gaan, o, so-iets, en jy moet iets groter hê as die ander een?
Dit het ’n regte dolle gejaag na sukses geword. Dis ’n skande.
God wil ’n man hê wat homself kan verneder, en onder in ’n plek
ingaan, iemand waarmee Hy kan praat. Maar dit het so ’n dolle
gejaag na sukses geword, elkeen probeer iets groter kry as die
ander kêrel. Dis ’n…En, sien, hulle kan nie daardie aansien van
die versoeking van Satan weerstaan nie.
148 Maar ons Here het die versoeking weerstaan. Die inenting
het gehou. Toe die tyd gekom het, daar ’n debat oor die Skrif
was, het Hy presies by die Woord gebly. Satan het gesê: “Daar
staan geskrywe.”

Hy het gesê: “Daar staan ook geskrywe.” O, dis…Glorie!
God in die mens, sien.
149 Wat het Hy gehad? Hy het iets by Hom gehad om elke woord
te ondersteun wat Hy gesê het. Hy het gesê: “As Ek nie die werke
van My Vader doen nie, moet My dan nie glo nie. Maar as julle
My nie kan glo nie, glo—glo die werke wat Hy deur My doen.” O,
goeiste! Daar het julle dit.
150 Wat ons nodig het, is mans en vroue soos dit, vandag, wat die
mond van die wêreld kan snoer, deur die tekens van die Heilige
Gees. Ons het so ’n kampbyeenkoms nodig. Ons het ’n omdop
nodig, ’n uitskud, baie van die wêreld en dinge uit die kerk uit,
wat in hierdie laaste dae ingekom het. Geld word versprei deur
die land, en groot dinge, dit het mense se gedagtes op groot
dinge in plaas van op God. Toegee, toegee op die Skrif! Enige
broer wat begin het op daardie pad, maar hulle raak gewild in ’n
organisasie, gee toe op wat hy geglo het.

151 Daardie bloed vloei nie in ’n egte Heilige-Gees-vervuldeman
nie. Al die duiwels in die hel kan hom nie ontstel oor daardie
Woord nie. Hy sal Daarop staan, maak nie saak wat nie. Amen.
Paulus het gesê: “Daar is niks teenswoordig, of toekomstig, wat
kan kom, of enigiets, wat ons kan skei van die liefde van God
nie.” As daardie regte egte geboorte van die Heilige Gees in ’n
man inkom, is hy ’n seun van God. Daar is geen kloof tussen hom
en God nie. Hy is Sy seun in Sy Teenwoordigheid. Amen. Ek hou
daarvan. Ek weet dis waar. Goed.
152 Ons vind uit dat in die uur van versoeking, vir wêreldse goed,
het die inenting gehou. In die tyd van holy-roller genoem word
of—of bespotting, ’n doek om Sy gesig gedraai, Sy oë, en Hom
op die kop geslaan met ’n stok, gesê: “Nou as U ’n profeet is,
sê vir ons wie U geslaan het.” Daardie Romeinse soldate, hulle
het Hom die gedagtes van die mense sien onderskei. Om uit te
staan en…
153 As Hy vanaand hier gestaan het, sou Hy omgekyk en vir
daardie vrou gesê het wat is verkeerd met haar, en wat was dit
en dat. Dis hoe Hy dit gedoen het. Dis hoe Hy dit steeds doen,
want Hy verander nie. Amen. Is julle nie bly nie? Dis ’n lewende
God. Dat ’n man van ’n dak af kon uitval, en die lewe hom kon
verlaat; en ’n man wat daar staan, met God in hom, kon homself
oor daardie man lê, en hy het weer gelewe. Daardie selfde God
lewe vanaand. Amen. Hy is die onveranderlike God. Die kerk het
’n inenting nodig. Dis reg.
154 Soos David duPlessis eenkeer gesê het, God het geen
kleinkinders nie. Dis reg. Waar ons Pinksterbroers raak, hulle
kinders kom in die kerk in en sê net: “Wel, ons is Pinkster,
want pappa was.” As pappa ’n Pinkster was, en die doop van
die Heilige Gees ontvang het, sal jy Dit op dieselfde manier moet
ontvang as wat pappa het. Hy het nie kleinkinders nie. Hy het
net seuns en dogters, nie kleinseuns en kleindogters nie; net—net
seuns en dogters. Dis waar.
155 So jy moet dieselfde ding doen wat hulle gedoen het op
die Pinksterdag. Jy moet dieselfde ondervinding hê. Jy moet
dieselfde ding hê wat hulle gehad het. God verander nooit Sy
program nie. Hy verander nooit Syweë nie. Hy doen net dieselfde
ding die heeltyd. Die manier wat Hy Sy program uitlê, dit moet
elke keer daaraan voldoen. Dit moet dieselfde dingwees. En as jy
dieselfde ding doen, sal dieselfde resultate kom.Amen.Dis reg.
156 Nou ons vind uit, dit het gehou in die tyd van versoeking.
Dit het gehou toe alles verkeerd gegaan het. Dit het gehou toe al
Sy vriende Hom verlaat het. Hy het steeds gehou, die inenting
het gehou. Toe het die duiwel gedink: “Nou het ek Hom.” Hy
het begin opgaan teen Gólgota, die Bloed wat uit Sy liggaam
gestroom het. Sy kleed wat om Hom gedraai was, een groot
Bloedplas. Die duiwel moes gesê het: “Nou het ek Hom. Dit

kan nie God wees nie. Nee, nee. Dit kan nie Hy wees nie, as
Hy daardie soldate in Sy gesig laat spoeg, as Hy hulle handevol
baard uit Sy gesig laat pluk, as Hy hulle Hom laat uitdaag om
’n visioen te sien en Hy dit nie gedoen het nie. En hier dra Hy
nou daardie kruis teen die heuwel uit, ek sal Hom binne ’n paar
minute kry.”
157 Daardie by van die dood het afgekom, en gesirkel, om Hom
te steek. Julle weet, soos enige by, het ’n angel daarin. Maar,
julle weet, God het daardie keer ’n vlees voorberei, dit was die
vlees van God. Toe daardie angel eenkeer geanker het in daardie
Seun van God, in Emmánuel; toe hy homself uitgetrek het, het
hy geen angel oorgehad nie. Hy het die angel reg uit die dood
uitgetrek. Geen wonder Paulus het gesê nie: “Dood, waar is jou
angel? Doderyk, waar is jou oorwinning? Maar God sy dank, Wat
vir ons die oorwinning gee deur onseHere Jesus Christus.”
158 Hy kon Elía steek, en sterf, hy kon Elía steek en sy angel
hou. Maar, julle weet, as ’n by—as ’n by ooit diep genoeg steek,
kan hy nie meer steek nie, hy trek sy angel uit. So daar was geen
menslike vlees waarin hy kon anker nie. O, goeiste! Niemand
waarin hy kon anker nie. Maar toe hy dit daardie keer in
Emmánuel gesit het, het hy sy angel verloor. Dank God! Ja,
meneer, hy het mislukmet daardie een. Ja, meneer.
159 Hulle het uitgevind die toksine het gehou. Hulle het gesê: “As
U die Seun vanGod is, kom af van die kruis.” Die hoëpriester, die
groot hooggeplaaste van die kerk, het gesê: “Sê ons nou openlik.
As U die Seun van God is, kom af van die kruis en red Uself,”
ensovoorts. “Laat ons sien of U die Seun van God is.” Hy het
nooit Symond oopgemaak en ’n woord gesê nie.
160 Nou het ons uitgevind dat Hy gesterf het. Hy het regtig
gesterf. Hy het gesterf tot die son enmaan gesê hetHy het gesterf.
Die hele natuur het gesê Hy het gesterf. Die aarde het gebewe,
dit het ’n senuweeagtige rilling daaroor laat gaan. En toe hulle
die einste God wat die aarde geskape het, gesien hang het op die
aarde, en Emmánuel se Bloed wat op die grond gedrup het. Geen
wonder Hy het gesterf nie. Hy het gesterf totdat alles gesê het Hy
was dood.
161 En dan gaan ons uitvind, voor Hy gesterf het, het Hy gesê:
“Julle vernietig hierdie tempel, en Ek sal dit weer oprig op die
derde dag. Julle sal nooit in staat wees om dit onder te hou nie.
Vernietig dit, en Ek sal dit weer oprig op die derde dag.”
162 Hulle het ’n wag rondom gesit, om uit te vind of die inenting
sou hou. Hulle het dit sien hou deur die versoeking van sonde.
Dit het gehou deur armoede. Dit het gehou deur rykdom. Dit het
gehou deur allerhande versoekings. Dit het steeds gehou. Maar
nou is dit in die dood, wat gaan dit nou doen?
163 Maar op Paasoggend, o, goeiste, net voor daardie son
opgekom het, het daardie inenting begin werk. En toe dit het,

is die dood se grense verbreek, het die graf oopgegaan, en Hy het
weer opgestaan op die derde dag en opgevaar Omhoog. Dit wys
dat daardie inenting die inenting van Ewige Lewe is. Jy kan dit
nie vernietig nie. Selfs die buik van die hel kan dit nie vashou
nie. Die graf kan dit nie vashou nie. Die dood kan dit nie vashou
nie. Niks kan dit vashou nie. Dit sal weer opstaan.
164 Jesus Christus het gesê: “Almal wat die Vader My gegee
het, sal na My toe kom, en Ek sal dit oprig in die laaste dag.”
Halleluja! ’n Man of ’n vrou wat ingeënt is Hiermee, kan nie in
die graf bly nie. Geen graf kan die regverdige vashou nie. Geen
hel kan dit vashou nie; geen graf, niks anders nie. Jesus Christus
het belowe om dit weer op te rig op daardie Dag. Amen. O, ek
is so bly daaroor, daardie inenting. Julle weet, op Paasoggend is
dit bewys.
165 Weet julle wat dit was? Dit was so ’n groot ding, dat ’n
honderd-en-twintig mense ingeënt wou word. Nou, as Hy deur
versoeking kan hou, daar was ’n honderd-en-twintig mense wat
Hom baie goed geken het, hulle wou daardie inenting hê. So
net daar moes Hy opgaan na die laboratorium en die teengif
gereedmaak, so Hy het gesê: “Gaan julle daar op na die stad
Jerusalem totdat Ek dit, die hele formule gereed het. Ek gaan Dit
afstuur vir julle.” So hulle het opgegaan om te wag.
166 Hoe die Christenkerk bestuur moet word, watter soort
inenting sou dit kry? Wat, wat sou die inenting wees? Hoe sou
hulle maak? Wat sou gebeur? Moet hulle almal weggaan na die
kweekskool toe en leer om ’n Ph.D. en LL.D. te hê? Moet een of
ander priester in die pad opkom, met ’n kosjer in sy hande, en
uitlek en die nagmaal neem, en dis dit?
167 “Maar daar het ’n geluid uit die Hemel gekom,” die inenting
was oppad: “soos ’n magtige rukwind, en Dit het die hele huis
gevul waar hulle gesit het. Verdeelde tonge het op hulle gaan sit,
soos Vuur. En hulle is almal gevul met die Heilige Gees, en het
begin praat in ander tale, soos dieGees hulle uiting gegee het.”
168 Het julle ooit die ou tempel gesien, die foto daarvan? Daar
was ’n klein sydeurtjie wat uitgegaan het, opgegaan het teen die
trappe, opgegaan na die bo-vertrek. Hulle het die deure gesluit
en ingegaan, want hulle was bang.
169 Maar ek sê vir julle, toe hulle ingeënt is soos ’n pas-
gebrandmerkte kalf, kon hulle hom nie vashou nie. Nee, meneer.
Hy het uit die kamer uitgekom, en hy het buite in die strate
uitgegaan. Hy was ingeënt. Dood, hel, vervolging, uitlag, bespot,
het geen verskil aan hom gemaak nie, hy was ingeënt. Amen.
O, goeiste!
170 Luister na Petrus wat daarbo gestaan het. Hulle het begin
vra: “Is daar nog enige balsem in Gílead? Is daar nog enige
balsem in Gílead? Is daar geen geneesheer nie?” O, ja, ons het
baie balsem in Gílead. Ons het baie geneeshere.

171 In daardie dag, Dokter Simon Petrus, was hy die geneesheer.
Hy het gesê: “Ek gaan vir julle ’n voorskrif uitskryf. Ek gaan julle
vertel. En hierdie is ’n Ewige voorskrif, want dit gaan vir julle
wees, en vir julle kinders, en vir hulle wat daar ver is. Eintlik,
is dit vir elkeen wat sal aanroep, vir wie die Here julle God sal
roep: ‘Ek gaan dit vir hom gee.’”

172 Gesê: “Wat kan ons doen om ingeënt te word?” Daar is waar
sy lê. “Wat kan ons doen om ingeënt te word?”

173 Hy het gesê: “Ek sal die voorskrif uitskryf.” Hy het gesê:
“Bekeer julle, en laat elkeen van julle gedoop word in die Naam
van Jesus Christus tot vergewing van julle sondes, en julle sal die
gawe van die Heilige Gees ontvang. Want hierdie voorskrif kom
julle toe, en julle kinders, en almal wat daar ver is, dié wat die
Here onse God sal roep.” O, goeiste!

174 Weet julle wat? Wanneer ’n dokter ’n geneesmiddel vind vir
’n siekte; en hy skryf ’n voorskrif uit, en een of ander kwak-
apteker kry dit beet en begin bietjie hiervan byvoeg en ’n bietjie
hiervan daaruit wegneem, sal hy óf die pasiënt doodmaak óf—
óf iets daaraan doen. Die voorskrif het nie eers genoeg medisyne
daarin dat dit enigsins kan help nie. As dit nie het nie, is dit so
swak, jy sal nie die pasiënt help nie.

175 En dis wat verkeerd is met baie van hierdie kweekskool-
aptekers vandag. Hulle neem die voorskrif weg, en voeg iets
anders by in die plek Daarvan, en jy kry ’n klomp sterwende
lykshuise.

176 Hierdie voorskrif bly steeds dieselfde. Toe die Samaritane
Dit ontvang het, is hulle ingeënt, hulle het dieselfde ding gehad.
Toe die Heidene Dit ontvang het, het hulle dieselfde voorskrif
gekry. Paulus ’n klomp ontmoet het in Handelinge 19, wat ’n deel
van die voorskrif gehad het, nie alles Daarvan nie, het hy gesê:
“Dit sal nie werk nie. Julle gaan die hele ding doodmaak.” So hy
het dit oorgeskryf vir hulle, vir hulle gesê hoe om dit te kry. Hulle
het dit op dieselfde manier gekry.

177 En dis wat makeer vandag. Daar is baie balsem in Gílead, en
ons het baie geneeshere, maar die mense is bang vir die voorskrif.
Glorie! Prys God. Is daar geen balsem in Gílead nie? Is daar geen
krag van die Heilige Gees nie? Nou is daar?

178 Hierdie inenting werk op almal, sien. Dit het op die Jode. Dit
het op die Samaritane. Dit het op die Heidene. Dit sal op elkeen
dieselfde.

179 Ek is ’n sendeling. Ek gaan oor na die land waar die mense
daar wat nie eers weet wat regter en linkerhand is nie, en hulle
staan daar. Weet julle wat doen hulle wanneer hulle die Heilige
Gees ontvang?Dieselfde dingwat julle doen, dieselfde ding.

180 O, wat is dit? “Dit kom julle toe, en julle kinders, en aan hulle
wat daar ver is, dié wat die Here onse God sal roep.” Hierdie
selfde voorskrif doen dieselfde ding.
181 En die kerk sal dieselfde ding doen wat dit het aan die begin.
Presies reg. Jesus is die wynstok. Ons is die lote, en deur ingeënt
te wees deur daardie Lewe wat in die wynstok was. Die kerk wat
uitgegaan het, ingeënt, hulle het ’n Boek van Handelinge daarna
geskryf.
182 Nou ons het ’n paar plaasvervangers. Ons het sommige ge-
ente vrugte. Dit—dit lewe van die die lewe van die boom af, maar
dit sal nie die vrugte dra nie. Dis reg.
183 Ek het gestaan by ’n vriend van my, John Sharrit, oorkant in
Phoenix, hier nie lank gelede nie. Hy het ’n boom daar gehad, ’n
lemoenboom, wat omtrent vyf of ses verskillende soorte vrugte
daaraan gehad het.

Ek het gesê: “Ek het nog nooit so-iets gesien nie.”
Hy het gesê: “Hulle is ge-ent.”
Ek het gesê: “Watter soort boom?”
Hy het gesê: “Lemoen.”

184 Ek het gesê: “Wel, daar is suurlemoen, en daar is lemmetjie,
en daar is nartjies, en pomelonartjies, en—en pomelos, baie
verskillende soorte.” Ek het gesê: “En almal van hulle word
gekweek aan daardie selfde boom?”

Hy het gesê: “Ja, dis alles sitrusvrugte.”
185 Ek het gesê: “Wel, nou, dis ’n vreemde ding.” Ek het gesê:
“Nou, hierdie jaar, na al die vrugte af is, sal dit volgende jaar ’n
lemoen dra?”
186 Hy het gesê: “O, nee. Huh-huh. Nee.” Gesê: “Dit sal die soort
dra wat die tak is.”
187 En ek het gesê: “Dan het daardie boom verander van, jy
bedoel, van die—die lemoenboom na wat…”
188 Hy het gesê: “Nee, nee, nee. As dit ooit nog ’n tak voortbring,
bring dit ’n lemoen voort.”

Ek het gesê: “Ek sien.” Amen.
189 Broer, ons het sulke goed soos kerkdenominasies ingespuit
Hierin, en wat Daarvanaf lewe, hulleself Christene noem. Maar
as die ware Lewe van daardie boom ooit nog ’n tak van sy eie
voortbring, sal dit nog ’n Boek van Handelinge daarna wees,
want Hy is dieselfde gister, vandag, en tot in ewigheid. Wat die
wêreld en hulle skatte, en hulle weet niks daarvan nie. Die mense
wat hierdie Bybel lees, en jy Dit lees uit die denominasionele
oogpunt, sal jy nie veel Daaruit kry nie. Maar as jy net sal kyk
na wat Dit sê, dan gehoorsaam wat die voorskrif sê. Lees Dit,
gehoorsaamDit, dit sal ’n ander persoonmaak.

190 Ek het pas van Indië af gekom, hier nie lank gelede nie. Ek
het gehoor van ’n vrou hier oorkant, sy was armlastig, haar seun
het Indië toe gegaan om ’n dokter teword. En hy het daar oorkant
gekom en sy mediese praktyk verlaat, en in ’n ander ingegaan,
ek glo hy was ’n elektriese ingenieur, of iets. En hierdie vrou het
armlastig geword. Sy het net niks gehad nie, en so het die welsyn
probeer kom en sorg vir haar. En so het hulle die saak besleg, en
toe hulle ondersoek ingestel het, het hulle uitgevind dat die vrou
een ondersteuning gehad het, en dit was ’n seun, wat ’n baie ryk
man was in Indië. En gesê: “Wel, waarom ondersteun jou seun
jou nie?”
191 Gesê: “O, ek kon homnet nie vra nie.” Gesê: “Ek’s symoeder,”
gesê: “ek sal eerder netwelsyn aanvaar as omvirmy seun te vra.”

Gesê: “Hoor jy nooit van hom nie?”
192 Gesê: “O, ek hoor van hom ten minste een of twee keer per
maand.” Gesê: “Hy skryf van die mooiste briewe wat jy al ooit
gelees het.”
193 Gesê: “Wel, gelyk of as hy lief genoeg was vir sy ma, en hy het
baie geld gehad, sou hy probeer het om vir haar te sorg, in plaas
daarvan dat sy na die welsyn toe moes gaan.”
194 Gesê: “Wel, miskien as hy geweet het dit was sometmy,” gesê:
“sou hy, sou hy virmy gesorg het.Maar,” gesê: “julleweet, hyweet
nie, en ek—ek voel net te skaam om virmy seun so te sê.”

En gesê: “En skryf hy nogsteeds vir jou sulkemooi briewe?”
195 Gesê: “O, van die mooiste briewe!” En gesê: “Hy stuur vir my
die mooiste prentjies wat jy al ooit gesien het.”

Gesê: “Die mooiste prentjies? So laat ons ’n paar van
hulle sien.”
196 Sy het deur haar Bybel gegaan, en sy het hulle uitgehaal.
Weet julle wat hulle was? Banknote. Indië sit prentjies op hulle
banknote, julle sien, mooi prentjies. Sy het duisende dollars
gehad, omgeskakel van Indiese geld na Amerikaanse geld. Wat
was dit? In die lêer van haar Bybel, het sy skatte gehad, wat
sy gedink het “net prentjies” was, maar, uitgevind, dit het regte
waarde gehad vir haar.
197 En, broer, wanneer jy probeer lees van ’n geskilderde vuur
van Pinkster, en iemand probeer jou vertel dat die Heilige Gees
nie vandag dieselfde is wat dit toe was nie, iemand probeer jou
vertel dat die dae van wonderwerke verby is, dat Jesus Christus
nie dieselfde is gister, vandag, en tot in ewigheid nie, wat hulle
jou probeer vertel, moet dit nie glo nie. Daardie is nie prentjies
nie. God Almagtig het daardie boodskap aan jou gestuur, dis reg:
“Dit kom julle toe, en julle kinders, aan hulle wat daar ver is,
dié wat die Here onse God sal roep.” God is steeds God. Jesus
Christus is dieselfde gister, vandag, en tot in ewigheid.

198 Hy is net hier, vanaand, om die verlorene te red, die sieke te
genees, te vul met die Heilige Gees, dié wat gevul wil word. Julle
glo dit, nie waar nie? [Gemeente sê: “Amen.”—Red.] Ja, meneer.
As julle dit glo, dan, julle sien, dis God se beloftes in hierdie
Woord hier, julle kan reg daar ingaan en elke belofte vind. Die
belofte is aan julle. Petrus het gesê: “Die belofte is aan julle, en
aan julle kinders, en aan hulle wat daar ver is.” Moenie bang
wees om dit te onttrek nie. Dis ’n banknoot van die Hemel. Dis
reg. Jesus Christus dieselfde gister en tot in ewigheid!
199 Wat as Hy hier gestaan het vanaand en daardie vrou siek
sien lê het daar? Sy lyk of sy baie siek is, kreupel, waarskynlik
verlam of iets. Twee vroue…’n Vrou, en ’n gekleurde man en ’n
gekleurde vrou, wat probeer werk met ’n babatjie, wat dink julle
sou Hy gedoen het as Hy gestaan en kyk het na daardie twee
pasiënte daar, as ’n geneser? Dink julle Hy kan hulle genees? Hy
het dit alreeds gedoen, julle sien. Toe Hy gesterf het op Gólgota,
het Hy dit gedoen. Glo julle dit, pasiënte? Glo julle dis reg? Julle
daar met die gekleurde dametjie, daar met die baba, glo julle
Jesus Christus, toeHy gesterf het opGólgota, het Hy die genesing
van julle kind gekoop?
200 Jy op die bed daar, as jy…Jy lyk baie siek. Jy is verlam, wat
dit ook al is, glo jy Jesus Christus het gesterf op Gólgota, om jou
te red van jou siekte? Glo jy dit? Glo jy dat wat ek vanaand gesê
het, dat dit waar is? Glo jy daardie voorskrif is waar? Jy glo?
201 As Hy hier gestaan het vanaand, en jy Hom gevra het: “Sal
U my kind genees?” Weet jy wat Hy sou sê? “Ek het dit alreeds
gedoen.” Sien, glo jy dit net. Sien? As jy sou sê: “Meneer, ek is
kreupel, kan nie loop nie,” of wat dit ook al is. “Ek—ek kan nie
loop nie. Ek—ek is sterwend,” of iets: “Sal U my red?” Hy sou sê:
“Ek het dit alreeds gedoen.” Sien?
202 Nou hoe sou jy weet dit was Sy stem? Want Hy sou iets doen
soos wat Hy toe gedoen het. Hy mag in staat wees om jou iets
te vertel van jouself, jou vertel wat jy is, of wat verkeerd is met
jou, of so-iets, soos wat Hy in die Bybelse tyd gedoen het. Dit
sou wys Hy was dieselfde. Maar vir genesing, sou jy dit self moes
aanvaar. “Ter wille van ons oortredinge is Hy deurboor; deur Sy
wonde het daar vir ons genesing gekom.” Glo jy dit?
203 Glo jy Hy kan my vanaand sê wat jou probleem is, of iets
van jou wat daar lê? Sal jy dit aanvaar en glo dat ek Sy profeet
is? Jy sal?
204 Wat van jou, die dame daar langs haar, met jou hand op jou
baba, glo jy dit?…?…
205 Hoeveel sal dit glo? [Gemeente juig en sê: “Amen.”—Red.]
206 Nou, Hemelse Vader, hierdie is U dienskneg. Ek het net…
Ek’s net verantwoordelik om U Woord te preek. Nou, ek weet
hierdie is ongewoon, maar ek bid dat U dit sal skenk vanaand,
dat diemensemagweet dat—dat hierdie dieWaarheid is.

207 Goed, kyk hiernatoe. Jou baba het een of ander beensiekte.
Dis reg. Dit het ’n swelsel in die been. Is dit reg? Hou jou hand
daarop, herhaal en sê: “Here Jesus, genees my baba, ek sal U my
hele lewe lank dien.” As jy nog nooit hierdie inenting gekry het
nie, glo Dit met jou hele hart. En sit ’n toutjie om daardie baba se
been, vanaand, en meet dit. En bring dan die toutjie môre terug,
waar jy dit afgeknip het, hoeveel dit gekrimp het tussen nou en
môre-aand. Sal jy dit doen?
208 Jy wat daar lê, volgende, glo jy dat ek Sy dienskneg is? Ek
het jou nog nooit in my lewe gesien nie. Maar jy lê daar, geskadu
tot die dood. Daar is ’n donker skaduwee oor die vrou. Sy ly,
sterwende aan kanker. Dis presies reg. En glo jy dat God jou
sal gesond maak? Kan jy dit glo? Hoekom lê jy dan daar tot jy
sterf? Die dokter kan dit nie genees nie. Staan op, in die Naam
van Jesus Christus, en neem jou bed op en gaan huistoe.
209 [Gemeente juig—Red.] Glo julle? Almal wat wil glo en julle
genesing aanvaar, staan op julle voete en dankGod.

Neem haar aan die arm, my broer.
210 Kom ons sê: “Prys die Here,” almal. Glo julle Hom?
[Gemeente juig—Red.] Steek nou julle hande op na God, en prys
Hom. [Gemeente juig.] Glo julle? [Gemeente juig.] Is daar geen
balsem inGílead nie? Die krag vanGod kan dit doen!
211 Kom ons staan op ons voete, almal nou, met geloof om dit
te glo. Staan op julle voete, almal, en aanvaar verlossing, in die
Naam van die Here. Amen. [Gemeente hou aan juig—Red.] 

